
shrIhanumataH laghupUjAkramaH

ಶ್ರೀಹನುಮತಃ ಲಘುಪೂಜಾಕ್ರಮಃ

1.ಧ್ಯಾನಂ ..

ಅತುಲಿತಬಲಧಾಮ ಸ್ವರ್ಣಶೈಲಾಭದೇಹಂ
ದನುಜವನಕೃಶಾನುಂ ಜ್ಞಾನಿನಾಮಗ್ರಗಣ್ಯಂ .

ಸಕಲಗುಣನಿಧಾನಂ ವಾನರಾಣಾಮಧೀಶಂ
ರಘುಪತಿಪ್ರಿಯಭಕ್ತಂ ವಾತಜಾತಂ ನಮಾಮಿ ..

ಶ್ರೀಸೀತಾಸಮೇತಶ್ರೀರಾಮಪಾದಸೇವಾಧುರಂಧರಾಯ ಹನುಮತೇ ನಮಃ -

ಧ್ಯಾಯಾಮಿ ..

ಆಗಚ್ಛ ಹನುಮದ್ದೇವ ತ್ವಂ ಸುವರ್ಚಲಯಾ ಸಹ .

ಪೂಜಾಸಮಾಪ್ತಿಪರ್ಯಂತಂ ಭವ ಸನ್ನಿಹಿತೋ ಮುದಾ ..

ಶ್ರೀಸೀತಾಸಮೇತಶ್ರೀರಾಮಪಾದಸೇವಾಧುರಂಧರಾಯ ಹನುಮತೇ ನಮಃ -

ಆವಾಹಯಾಮಿ .

ಭೀಮಾಗ್ರಜ ಮಹಾಪ್ರಾಜ್ಞ ತ್ವಂ ಮಮಾಭಿಮುಖೋ ಭವ .

ಶ್ರೀರಾಮಸೇವಕ ಶ್ರೀಮನ್ ಪ್ರಸೀದ ಜಗತಾಂ ಪತೇ ..

ಹೇ ಸ್ವಾಮಿನ್,ಸ್ಥಿರೋ ಭವ,ವರದೋ ಭವ,ಸುಮುಖೋ ಭವ,ಸುಪ್ರಸನ್ನೋ ಭವ
.

ಸ್ಥಿರಾಸನಂ ಕುರು .

ದೇವ ದೇವ ಜಗನ್ನಾಥ ಕೇಸರೀಪ್ರಿಯನಂದನ .

ರತ್ನಸಿಂಹಾಸನಂ ತುಭ್ಯಂ ದದಾಮಿ ಹನುಮತ್ಪ್ರಭೋ ..

ಶ್ರೀಸೀತಾಸಮೇತಶ್ರೀರಾಮಪಾದಸೇವಾಧುರಂಧರಾಯ ಹನುಮತೇ ನಮಃ .
ನವರತ್ನಖಚಿತಸ್ವರ್ಣಸಿಂಹಾಸನಂ ಸಮರ್ಪಯಾಮಿ ..

ಯೋಗಿಧ್ಯೇಯಾಂಘ್ರಿಪದ್ಮಾಯ ಜಗತಾಂ ಪತಯೇ ನಮಃ .
ಪಾದ್ಯಂ ಮಯಾರ್ಪಿತಂ ದೇವ ಗೃಹಾಣ ಪುರುಷೋತ್ತಮ ..

ಶ್ರೀಸೀತಾಸಮೇತಶ್ರೀರಾಮಪಾದಸೇವಾಧುರಂಧರಾಯ ಹನುಮತೇ ನಮಃ .
ಪಾದಯೋಃ ಪಾದ್ಯಂ ಸಮರ್ಪಯಾಮಿ ..

ಲಕ್ಷ್ಮಣಪ್ರಾಣಸಂರಕ್ಷ ಸೀತಾಶೋಕವಿನಾಶನ .

ಗೃಹಾಣಾರ್ಘ್ಯಂ ಮಯಾ ದತ್ತಂ ಅಂಜನಾಪ್ರಿಯನಂದನ .

ಶ್ರೀಹನುಮತಃ ಲಘುಪೂಜಾಕ್ರಮಃ

ಶ್ರೀಸೀತಾಸಮೇತಶ್ರೀರಾಮಪಾದಸೇವಾಧುರಂಧರಾಯ ಹನುಮತೇ ನಮಃ .
ಹಸ್ತಯೋಃ ಅರ್ಘ್ಯಂ ಸಮರ್ಪಯಾಮಿ ..

ವಾಲಾಗ್ರಸೇತುಬಂಧಾಯ ಶತಾನನವಧಾಯ ಚ .

ತುಭ್ಯಮಾಚಮನಂ ದತ್ತಂ ಪ್ರತಿಗೃಹ್ಣೀಷ್ವ ಮಾರುತೇ ..

ಶ್ರೀಸೀತಾಸಮೇತಶ್ರೀರಾಮಪಾದಸೇವಾಧುರಂಧರಾಯ ಹನುಮತೇ ನಮಃ .
ಮುಖೇ ಆಚಮನೀಯಂ ಸಮರ್ಪಯಾಮಿ ..

ಅರ್ಜುನಧ್ವಜಸಂವಾಸ ದಶಾನನಮದಾಪಹ .

ಮಧುಪರ್ಕಂ ಪ್ರದಾಸ್ಯಾಮಿ ಹನುಮನ್ ಪ್ರತಿಗೃಹ್ಯತಾಂ ..

ಶ್ರೀಸೀತಾಸಮೇತಶ್ರೀರಾಮಪಾದಸೇವಾಧುರಂಧರಾಯ ಹನುಮತೇ ನಮಃ .
ಮಧುಪರ್ಕಂ ಸಮರ್ಪಯಾಪಿ ..

ಗಂಗಾದಿಸರ್ವತೀರ್ಥೇಭ್ಯಃ ಸಮಾನೀತೈರ್ನವೋದಕೈಃ .
ಭವಂತಂ ಸ್ನಪಯಿಷ್ಯಾಮಿ ಕಪಿನಾಯಕ ಗೃಹ್ಯತಾಂ ..

ಶ್ರೀಸೀತಾಸಮೇತಶ್ರೀರಾಮಪಾದಸೇವಾಧುರಂಧರಾಯ ಹನುಮತೇ ನಮಃ .
ಶುದ್ಧೋದಕಸ್ನಾನಂ ಸಮರ್ಪಯಾಮಿ ..

ಪೀತಾಂಬರಮಿದಂ ತುಭ್ಯಂ ತಪ್ತಹಾಟಕಸನ್ನಿಭಂ .

ದಾಸ್ಯಾಮಿ ವಾನರಶ್ರೇಷ್ಠ ಸಂಗೃಹಾಣ ನಮೋಽಸ್ತು ತೇ ..

ಉತ್ತರೀಯಂ ತು ದಾಸ್ಯಮಿ ಸಂಸಾರೋತ್ತಾರಕಾರಣ .

ಗೃಹಾಣ ಚ ಮಯಾ ಪ್ರೀತ್ಯಾ ದತ್ತಂ ಧತ್ಸ್ವ ಯಥಾವಿಧಿ ..

ಶ್ರೀಸೀತಾಸಮೇತಶ್ರೀರಾಮಪಾದಸೇವಾಧುರಂಧರಾಯ ಹನುಮತೇ ನಮಃ .
ವಸ್ತ್ರಂ ಸಮರ್ಪಯಾಮಿ .

ಭೂಷಣಾನಿ ಮಹಾರ್ಹಾಣಿ ಕಿರೀಟಪ್ರಮುಖಾನ್ಯಹಂ .

ತುಭ್ಯಂ ದಾಸ್ಯಾಮಿ ಸರ್ವೇಶ ಗೃಹಾಣ ಕಪಿನಾಯಕ .

ಶ್ರೀಸೀತಾಸಮೇತಶ್ರೀರಾಮಪಾದಸೇವಾಧುರಂಧರಾಯ ಹನುಮತೇ ನಮಃ .
ಆಭರಣಾನಿ ಸಮರ್ಪಯಾಮಿ ..

ಕಸ್ತೂರೀಕುಂಕುಮಾಮಿಶ್ರಂ ಕರ್ಪೂರಾಗರುವಾಸಿತಂ .

ಶ್ರೀಚಂದನಂ ತು ದಾಸ್ಯಾಮಿ ಗೃಹ್ಯತಾಂ ಹನುಮತ್ಪ್ರಭೋ ..

ಶ್ರೀಸೀತಾಸಮೇತಶ್ರೀರಾಮಪಾದಸೇವಾಧುರಂಧರಾಯ ಹನುಮತೇ ನಮಃ .
ಗಂಧಾಂಧಾರಯಾಮಿ ..

ಸುಗಂಧೀನಿ ಸುರೂಪಾಣಿ ವನ್ಯಾನಿ ವಿವಿಧಾನಿ ಚ .

ಚಂಪಕಾದೀನಿ ಪುಷ್ಪಾಣಿ ಕಮಲಾನ್ಯುತ್ಪಲಾನಿ ಚ ..

ತುಲಸೀದಲಬಿಲ್ವಾನಿ ಮನಸಾ ಕಲ್ಪಿತಾನಿ ಚ .

ಗೃಹಾಣ ಹನುಮದ್ದೇವ ಪ್ರಣತೋಽಸ್ಮಿ ಪದಾಂಬುಜೇ ..

ಶ್ರೀಹನುಮತಃ ಲಘುಪೂಜಾಕ್ರಮಃ

ಶ್ರೀಸೀತಾಸಮೇತಶ್ರೀರಾಮಪಾದಸೇವಾಧುರಂಧರಾಯ ಹನುಮತೇ ನಮಃ .
ಪುಷ್ಪಾಣಿ ಸಮರ್ಪಯಾಮಿ ..

ಶಾಲೀಯಾನಕ್ಷತಾನ್ ರಮ್ಯಾನ್ ಪದ್ಮರಾಗಸಮಪ್ರಭಾನ್ .

ಅಖಂಡಾನ್ ಖಂಡಿತಧ್ವಾಂತ ಸ್ವೀಕುರುಷ್ವ ದಯಾನಿಧೇ ..

ಶ್ರೀಸೀತಾಸಮೇತಶ್ರೀರಾಮಪಾದಸೇವಾಧುರಂಧರಾಯ ಹನುಮತೇ ನಮಃ .
ಅಕ್ಷತಾನ್ಸಮರ್ಪಯಾಮಿ ..

ಅಥ ಅಂಗಪೂಜಾ ..

ಮಾರುತಯೇ ನಮಃ .ಪಾದೌ ಪೂಜಯಾಮಿ .

ಸುಗ್ರೀವಸಖಾಯ ನಮಃ . ಗುಲ್ಫೌ ಪೂಜಯಾಮಿ .

ಅಂಗದಮಿತ್ರಾಯ ನಮಃ .ಜಂಘೇ ಪೂಜಯಾಮಿ .

ರಾಮದಾಸಾಯ ನಮಃ .ಊರೂ ಪೂಜಯಾಮಿ .

ಅಕ್ಷಘ್ನಾಯ ನಮಃ . ಕಟಿಂ ಪೂಜಯಾಮಿ .

ಲಂಕಾದಹನಾಯ ನಮಃ .ವಾಲಂ ಪೂಜಯಾಮಿ .

ಸಂಜೀವನನಗಾಹರ್ತ್ರೇ ನಮಃ .ಸ್ಕಂಧೌ ಪೂಜಯಾಮಿ .

ಸೌಮಿತ್ರಿಪ್ರಾಣದಾತ್ರೇ ನಮಃ .ವಕ್ಷಃಸ್ಥಲಂ ಪೂಜಯಾಮಿ .

ಕುಂಠಿತದಶಕಂಠಾಯ ನಮಃ . ಕಂಠಂ ಪೂಜಯಾಮಿ .

ರಾಮಾಭಿಷೇಕಕಾರಿಣೇ ನಮಃ .ಹಸ್ತೌ ಪೂಜಯಾಮಿ .

ಮಂತ್ರರಚಿತರಾಮಾಯಣಾಯ ನಮಃ .ವಕ್ತ್ರಂ ಪೂಜಯಾಮಿ .

ಪ್ರಸನ್ನವದನಾಯ ನಮಃ .ವದನಂ ಪೂಜಯಾಮಿ .

ಪಿಂಗಲನೇತ್ರಾಯ ನಮಃ .ನೇತ್ರೇ ಪೂಜಯಾಮಿ .

ಶ್ರುತಿಪರಾಯಣಾಯ ನಮಃ . ಶ್ರೋತ್ರೇ ಪೂಜಯಾಮಿ .

ಊರ್ಧ್ವಪುಂಡ್ರಧಾರಿಣೇ ನಮಃ .ಲಲಾಟಂ ಪೂಜಯಾಮಿ .

ಮಣಿಕಂಠಮಾಲಿಕಾಯ ನಮಃ . ಶಿರಃ ಪೂಜಯಾಮಿ .

ಸರ್ವಾಭೀಷ್ಟಪ್ರದಾಯ ನಮಃ .ಸರ್ವಾಣ್ಯಂಗನಿ ಪೂಜಯಾಮಿ .

ಅಥ ಅಷ್ಟೋತ್ತರಶತನಾಮಪೂಜಾ ..

ಓಂ ಆಂಜನೇಯಾಯ ನಮಃ . ಮಹಾವೀರಾಯ ನಮಃ . ತತ್ತ್ವಜ್ಞಾನಪ್ರದಾಯ
ನಮಃ .
ಸೀತಾದೇವೀಮುದ್ರಾಪ್ರದಾಯಕಾಯ ನಮಃ .ಸರ್ವಗ್ರಹವಿನಾಶಿನೇ ನಮಃ .
ಭೀಮಸೇನಸಹಾಯಕೃತೇ ನಮಃ .ಪರವಿದ್ಯಾಪರೀಹಾರಾಯ ನಮಃ .
ಪರಶೌರ್ಯವಿನಾಶಕಾಯ ನಮಃ .ಪರಯಂತ್ರನಿರಾಕರ್ತ್ರೇ ನಮಃ .
ಪರಮಂತ್ರಪ್ರಭೇದಕಾಯ ನಮಃ .ಸರ್ವದುಃಖಹರಾಯ ನಮಃ .
ಸರ್ವಲೋಕಚಾರಿಣೇ ನಮಃ .ಮನೋಜವಾಯ ನಮಃ .

ಪಾರಿಜಾತದ್ರುಮಮೂಲಸ್ಥಾಯ ನಮಃ .ಅಶೋಕವನಿಕಾಚ್ಛೇತ್ರೇ ನಮಃ .
ಸರ್ವಮಾಯಾವಿಭಂಜಕಾಯ ನಮಃ .ಸರ್ವಬಂಧವಿಮೋಕ್ತ್ರೇ ನಮಃ .
ರಕ್ಷೋವಿಧ್ವಂಸಕಾರಕಾಯ ನಮಃ .ಸರ್ವಯಂತ್ರಾತ್ಮಕಾಯ ನಮಃ .
ಕಪೀಶ್ವರಾಯ ನಮಃ . 20
ಓಂ ಮಹಾಕಾಯಾಯ ನಮಃ .ಸರ್ವರೋಗಹರಾಯ ನಮಃ .
ಸರ್ವವಿದ್ಯಾಸಂಪತ್ಪ್ರದಾಯಕಾಯ ನಮಃ . ಕಪಿಸೇನಾನಾಯಕಾಯ ನಮಃ .
ಭವಿಷ್ಯಚ್ಚತುರಾನನಾಯ ನಮಃ . ಕುಮಾರಬ್ರಹ್ಮಚಾರಿಣೇ ನಮಃ .
ರತ್ನಕುಂಡಲದೀಪ್ತಿಮತೇ ನಮಃ .ಸಂಚಲದ್ವಾಲಸನ್ನದ್ಧಲಂಬಮಾನಾಯ ನಮಃ .
ಹನುಮತೇ ನಮಃ .ಮಾರುತಾತ್ಮಜಾಯ ನಮಃ .
ಮಹಾಬಲಪರಾಕ್ರಮಾಯ ನಮಃ . ಕಾರಾಗೃಹವಿಮೋಕ್ತ್ರೇ ನಮಃ .
ಶೃಂಖಲಾಬಂಧಮೋಚಕಾಯ ನಮಃ .ಸಾಗರೋತ್ತಾರಕಾಯ ನಮಃ .
ಪ್ರಾಜ್ಞಾಯ ನಮಃ . ರಾಮದೂತಾಯ ನಮಃ .
ಪ್ರತಾಪವತೇ ನಮಃ .ವಾನರಾಯ ನಮಃ .
ಲಂಕಿಣೀಭಂಜಕಾಯ ನಮಃ . ಶ್ರೀಮತೇ ನಮಃ . 40
ಓಂ ಸರ್ವಮಂತ್ರಸ್ವರೂಪಿಣೇ ನಮಃ .ಸರ್ವತಂತ್ರಸ್ವರೂಪಿಣೇ ನಮಃ .
ಗಂಧಮಾದನಶೈಲಸ್ಥಾಯ ನಮಃ .ಲಂಕಾಪುರವಿದಾಹಕಾಯ ನಮಃ .
ಸುಗ್ರೀವಸಚಿವಾಯ ನಮಃ .ಧೀರಾಯ ನಮಃ .
ಶೂರಾಯ ನಮಃ .ದೈತ್ಯಕುಲಾಂತಕಾಯ ನಮಃ .
ಸುರಾರ್ಚಿತಾಯ ನಮಃ .ಮಹಾತೇಜಸೇ ನಮಃ .
ಪ್ರಭವೇ ನಮಃ .ಬಲಸಿದ್ಧಿಕರಾಯ ನಮಃ .
ಕೇಸರೀಸುತಾಯ ನಮಃ . ಶಿಖೋಜ್ಜ್ವಲಾಯ ನಮಃ .
ಸೀತಾಶೋಕನಿವಾರಕಾಯ ನಮಃ .ಅಂಜನಾಗರ್ಭಸಮ್ಮ್ಭೂತಾಯ ನಮಃ .
ಗಂಧರ್ವವಿದ್ಯಾತತ್ತ್ವಜ್ಞಾಯ ನಮಃ .ಲಕ್ಷ್ಮಣಪ್ರಾಣದಾತ್ರೇ ನಮಃ .
ವಜ್ರಕಾಯಾಯ ನಮಃ .ಮಹಾದ್ಯುತಯೇ ನಮಃ . 60
ಓಂ ಚಿರಜೀವಿನೇ ನಮಃ . ರಾಮಭಕ್ತಾಯ ನಮಃ .
ದೈತ್ಯಕಾರ್ಯವಿಘಾತಕಾಯ ನಮಃ .ಅಕ್ಷಹಂತ್ರೇ ನಮಃ .
ಕಾಂಚನಾಭಾಯ ನಮಃ .ಪಂಚವಕ್ತ್ರಾಯ ನಮಃ .
ಮಹಾತಪಸೇ ನಮಃ .ವಿಜಿತೇಂದ್ರಿಯಾಯ ನಮಃ .
ಸಿಂಹಿಕಾಪ್ರಾಣಭಂಜನಾಯ ನಮಃ .ಮಹಾರಾವಣಮರ್ದನಾಯ ನಮಃ .
ಸ್ಫಟಿಕಾಭಾಯ ನಮಃ .ವಾಗಧೀಶಾಯ ನಮಃ .
ನವವ್ಯಾಕರಣಪಂಡಿತಾಯ ನಮಃ .ಚತುರ್ಬಾಹವೇ ನಮಃ .
ದೀನಬಂಧವೇ ನಮಃ .ಮಹಾತ್ಮನೇ ನಮಃ .

ಭಕ್ತವತ್ಸಲಾಯ ನಮಃ . ರಾಮಚೂಡಾಮಣಿಪ್ರದಾಯ ನಮಃ .
ಕಾಮರೂಪಿಣೇ ನಮಃ .ಪಿಂಗಲಾಕ್ಷಾಯ ನಮಃ . 80
ಓಂ ವಾರ್ಧಿಮೈನಾಕಪೂಜಿತಾಯ ನಮಃ . ಕಬಲೀಕೃತಮಾರ್ತಂಡಮಂಡಲಾಯ
ನಮಃ .
ಬಾಲಾರ್ಕಸದೃಶಾನನಾಯ ನಮಃ .ವಿಭೀಷಣಪ್ರಿಯಕರಾಯ ನಮಃ .
ದಶಗ್ರೀವಕುಲಾಂತಕಾಯ ನಮಃ .ದಾಂತಾಯ ನಮಃ .
ಶಾಂತಾಯ ನಮಃ .ಪ್ರಸನ್ನಾತ್ಮನೇ ನಮಃ .
ಶತಕಂಠಮದಾಪಹರ್ತ್ರೇ ನಮಃ .ಯೋಗಿನೇ ನಮಃ .
ರಾಮಕಥಾಲೋಲಾಯ ನಮಃ .ಸೀತಾನ್ವೇಷಣಪಂಡಿತಾಯ ನಮಃ .
ವಜ್ರದಂಷ್ಟ್ರಾಯ ನಮಃ .ವಜ್ರನಖಾಯ ನಮಃ .
ರುದ್ರವೀರ್ಯಸಮುದ್ಭವಾಯ ನಮಃ .ಸಂಜೀವನನಗಾಹರ್ತ್ರೇ ನಮಃ .
ಶುಚಯೇ ನಮಃ .ವಾಗ್ಮಿನೇ ನಮಃ .
ದೃಢವ್ರತಾಯ ನಮಃ . ಕಾಲನೇಮಿಪ್ರಮಥನಾಯ ನಮಃ . 100
ಓಂ ಹರಿಮರ್ಕಟಮರ್ಕಟಾಯ ನಮಃ .
ಇಂದ್ರಜಿತ್ಪ್ರಹಿತಾಮೋಘಬ್ರಹ್ಮಾಸ್ತ್ರವಿನಿವಾರಕಾಯ ನಮಃ .
ಪಾರ್ಥಧ್ವಜಾಗ್ರಸಂವಾಸಿನೇ ನಮಃ . ಶರಪಂಜರಭೇದಕಾಯ ನಮಃ .
ಲೋಕಪೂಜ್ಯಾಯ ನಮಃ . ಜಾಂಬವತ್ಪ್ರೀತಿವರ್ಧನಾಯ ನಮಃ . ಮಾರುತಯೇ
ನಮಃ .
ಧೂಪಮಾಘ್ರಾಪಯಾಮಿ . ದೀಪಂ ದರ್ಶಯಾಮಿ . ಧೂಪದೀಪಾನಂತರಂ
ಆಚಮನೀಯಂ
ಸಮರ್ಪಯಾಮಿ . ನೈವೇದ್ಯಂ ಸಮರ್ಪಯಾಮಿ . ಮಧ್ಯೇ ಮಧ್ಯೇ ಪಾನೀಯಂ
ಸಮರ್ಪಯಾಮಿ .

ಉತ್ತರಾಪೋಽಶನಂ ಸಮರ್ಪಯಾಮಿ . ಹಸ್ತೌ ಪ್ರಕ್ಷಾಲಯಾಮಿ . ಪಾದೌ
ಪ್ರಕ್ಷಾಲಯಾಮಿ .

ಶುದ್ಧಾಚಮನೀಯಂ ಸಮರ್ಪಯಾಮಿ . ನೀರಾಜನಂ ಸಮರ್ಪಯಾಮಿ .

ನೀರಾಜನಾನಂತರಂ
ಆಚಮನೀಯಂಸಮರ್ಪಯಾಮಿ .ಸುವರ್ಣದಿವ್ಯಮಂತ್ರಪುಷ್ಪಂ ಸಮರ್ಪಯಾಮಿ
.

ಪ್ರದಕ್ಷಿಣನಮಸ್ಕಾರಾನ್ ಸಮರ್ಪಯಾಮಿ . ಶ್ರೀಹನುಮದರ್ಪಣಮಸ್ತು .

